
				এই পাতাটির মুদ্রণ সংশোধন করা প্রয়োজন। 
বিভিন্ন জাতির পরাভব RSGł
উপনীত হইতে পারিল না ; নিকটবৰ্ত্তী চড়ায় আবদ্ধ হইল। বোধ হইল যেন নদীর বিরুদ্ধে যুদ্ধ করা হইতেছে। আলেকজান্দার তথায় তিনটী বেদী নিৰ্ম্মাণ পূর্বক দেবাৰ্চনা করিলেন এবং ত্রিশ ষ্টাডিয়া হিসাবে অগ্রসর হইতে লাগিলেন।
অতঃপর তিনি শূদ্ৰক ও মাল্লিজাতির রাজ্যে উপনীত হইলেন । এই দুইজাতি ইতঃপূর্বে একে অপরের সহিত যুদ্ধ করিত, কিন্তু সাধারণ বিবাদের জন্য ইহার একত্রীভূত হইল। সম্মিলিত সৈন্যবলীতে নব্বইসহস্ৰ যুদ্ধোপযোগী পদাতিক, দশসহস্ৰ অশ্বারোহী ও নয়শত রথ ছিল। মাসিদোনিয়গণের ধারণা ছিল যে, তাহারা সকল বিপদ অতিক্ৰম করিয়াছে, কিন্তু এক্ষণে ভারতের সকল সমরাসক্ত জাতির বিরুদ্ধে যুদ্ধ করিতে হইবে এই আশঙ্কায় তাহারা আকস্মিক ভয়ে ভীত হইল এবং পুনর্বার রাজদ্রোহসূচক বাক্যে আলেকজান্দারের নিন্দ করিতে লাগিল। তাহারা বলিতে লাগিল, আলেকজান্দার গঙ্গা ও তন্নিকটবৰ্ত্তী ভূভাগ পরিত্যাগ করিলেও, যুদ্ধের অবসান করেন নাই ; তিনি যুদ্ধক্ষেত্রের স্থান পরিবর্তন করিয়াছেন মাত্র। যাহাতে ভীষণ জাতিগণের সহিত যুদ্ধে রক্তপাত করিয়া তাহার সমুদ্রপথ উন্মুক্ত করিতে পারে, তজ্জন্যই তাহারা এইস্থানে বিপদের সম্মুখীন হইয়াছে। তাহদের দেশের নক্ষত্রপুঞ্জ ও সুৰ্য্যের দৃষ্টিপথ হইতে তাহাদিগকে টানিয়া আনা হইয়াছে এবং মনুষ্যের অদৃষ্ট স্থানসমুহে যাইতে বাধ্য করা হইতেছে। নূতন নূতন শত্ৰু, নূতন নূতন অস্ত্ৰসহ ক্ৰমাগতই উদ্ভূত হইতেছে এবং তাহাদিগকে পরাজিত করিলেও, কি পুরস্কার লাভ হইতেছে ? সমুদ্রের অতলস্পশী বারিরাশির উপরে কুজুটিকা ও অন্ধকার এবং অবিশ্রান্ত রজনী ব্যতীত আর কি রহিয়াছে ? যে ভীষণ বিকটাকার জন্তু পূর্ণ অবিশ্রান্ত সমুদ্র

